
Le maya wiiniko'obo’, ti' beka’aj ja'abo’ob kaajak u kuxtalo’ob
yook'ol kaabe’, tu kanajo’ob u k'a’abeetkunso’ob tulaakal
ba'ax bak’pachtiko’ob, tu yoo’lale’ noj ba'alchajo’ob tu taan
u ulaak’ kaajo’ob, ba'ax tak walkila’, ku beetik u ja'ak’al u
yool maako’ob sijnalo’ob yucatan wa taanxelilo’ob.

Kex u sijnaalil u petenil le mayab, jach jejelaas Biodiversidad
yéetel u ecosistemail (lu'um, k'aax,ba’alcheo’ob, che'ob)
ba'ale’, yaan tu’uxe’, chan talam u kuxtal maaki’. Kex beyo’,
maaya wiinike’ tu patjo’oltaj bix je’el u beetik ti'al u pak’ik
u kool, yanchaj xan u na’atil ti’, ti'al u beetik u nu’'ukulo’ob,
ti'al beyo’, u ch'aik ich k'aax yéetel ichil k'aak’naab tulaakal
ba'ax k'a’abeet ti’, ti'al u kuxtal.

U lu'umil le petend’, u ya'abile’, ta’anpose’en yéetel ts'u’uy
tuunich, leti’ beetik béeychaj u liik'sa’al nukuch najo’ob k'u’ultaj
beey xan nukuch otocho'ob, ka'alike’, le seten ya'ab ts'ono’otobo’
meyajnaj ti'al u yantal uk’be’en ja'. Tulaakal paak’aalo’ob, che’ob
yeetel u ba'alche’ilo’ob k'aaxe’, k'a'abetkunsa’ab xan; ti'al u
liik'sa’al pak’ilnajo’ob, ti'al ts’aak, janal yéetel ti'al koonol.

Le bix u na'atik wa bix tu bisajilubaaj le maaya wiiniko’ob
yeéetel le sijnaalilo’, jach taaj noj ba'al, ti’ u taal u kili'ichtiko’ob
yéetel u k'u’ultiko’ob ba'alche’'ob wa ba'axo’ob yaan vyil yéetel
le k’aaxo’. Uti'alo’obe’, le yook'ol kaaba’, laata’an tumeen
junktul nuxi’ x ya'axche’, le je’ela’, kili'ich che’ uti'alo’ob. Le
ts'ono’oto’ob yeetel le sajkabo’obo’, ku tukultiko’obe’ bey u
joolnajil le metnal tu’ux kaja’an u yuumtsililo'ob aak’ab yeetel
le kiimilo’. Yaan xan u yuumtsililo’ob, iik’, u k'aaxal ja’ yéetel
ba'alcheo’ob, leti'ob maax kalaantik tukaalal sijnaalil.



Lak, beeta’an yéetel
k’at ba’alche’ u wiimbal

Uti'al le Maaya’'obo’, le baalamo’ ku ye'esik muuk’
yeetel ku nu’upul yéetel le k'iino’, ikil u yantal u
ba’atel saansamal le k’iin, kéen chiinik ichil metnal,
ti'al u ka’ jook’ol tulaak’ k’iin, x ma’ loobil. Tu yoo’lal
u muuk’ le nuxi’ ba'alche’a ya'ab aj ba'atelo’ob,
k'iino’ob yéetel jala'acho’obe’ tu yootajo’ob u ch'aob
wa u kano’ob ba’alo’ob ti’ bix u kuxtal le baalamo’,
yaane’, tu ch’a’aj u k'aaba’ le Baalam u ti'alinto.

lak, beeta’an yéetel k’at ba'alche’ u wiimbal
Postclasico

Ceramica modelada

Instituto Nacional de Antropologia e Historia INAH

Silbato u wiimbale’,

juntuul wiimik
Le peek’o’obo’ juntiul ti’ le wa jaytaul ba’alche’o’b
aalak'ta’ab tumeen le Guchben maaya’obo’, ku
tséentalo’ob ka'ach ti'al u ki'il waaj, ti'al kombilo’ob
yeetel k'u'ultaj. Le ba'axo’ob tu'ux ku vyila'al, bix
u meyaj, le ba’alche ichil payalchi’'obo’, ku ye'esik
u nojbaalilo’ob ichil u tuukul maaya kaaj, tumeen

ku tukulta'ale’, leti'ob maax laak’intik pixano’'ob tu
beejil metnal.

Silbato u wiimbale’, juntiul wiinik
Ceramica modelada y pigmentada
Instituto Nacional de Antropologia e Historia INAH

U wiimbal kaan,
beeta’an yéetel k’at

Le wiinklala’, ku ye'esik u noj ba’alil sijnaalil ichil u
tuukul maaya kaaj. Ku ye'esik k'u’uk’ulkaan, juntiul
yuumtsil taanchumuk u wiinklal kaan yéetel ulaak’
taachumuke’ ch’iich’, ku tukulta’ale’ u yuumtsilil K'iin,
chaak, ka'an yéetel u meyajil k'aax, maax yaan ti’ xan
u paajtalil u jook’ol te metnalo’ ti'al u bin tak ka’an,
yeetel le je’ela’, ku nupik u 6oxyaalil u yook'ol kaab.

U wiimbal kaan, beeta’an yéetel k'at

Chichén Itza, Yucatan

Postclasico temprano (1000-1250 d.C.)

Piedra tallada

Instituto Nacional de Antropologia e Historia INAH




Maaya
ko’olel yeetel
xibo’ob:

Maaxo’'ob
patjo’olt yeetel
liik’s jump’eel
jach noj kaaj

Ichil u jach noj K'iinil u kuxtal maaya kaaje’,
chéen leti'ob jach jook’ob taanil ti' ulaak’
maasewaal kaajo’ob yanchaj tu lu’'umilo’ob
Ameérica, le je’ela’, chiikpaj tu yoo'lal le nukuch
najo’ob tu liik'sajo’obo’, le its’at wa artes tu
beeto’obo’, ba'ale’, beey xan tu yoo'lal jach tu
kanajilo’ob u na'ato’ob u péek eek’o’ob, x ma
uj yeetel xane’, bix tu beetilo’ob xookolo’ob
wa matematicas.

Le maaya kaajo’, jach saasil u tsolmajil u
jala’achilo’ob yéetel u kajnalilo’ob ka’achil. U
chuun kaaje’, leti’ le kolnaalo'ob yéetel meyaj
k’abo’ob wa aartesaano’ob, maaxo’ob beetik u
yantal u janalbe’en ba’al yéetel nu’ukulo’ob jach
k'a’abéet ti'al u kuxtal maak saansamal, ka'alike’,
le jala'acho’obo’ ku yiliko’ob a xi’ik utsil u kuxtal
kaaj, k'u’ultajil yéetel u kalaantiko'ob kaaj wa
ajk’atunil.

Ti'al ko'olelo’obe’, u suukil u meyajo’obe’,
leti” u kalaantiko’ob u kluchkabalo'obo’ yéetel
u sakaltiko’ob nook’; ba'ale’, ojéela’an yanchaj
ko'olelo’ob tu beetaj u jala’achilo’ob, x K'iinilo’ob
wa maaxo’ob bisik u ts'iibil beka’aj ba'al ku
yuuchul ichil kaaj.

Le j yuun Kk'iino'obo’, tu ts’aajuba’ob u laaj
molts’iibto’ob yeetel jach jats'uts woojo'ob ti’
codices (ti’ ju'un) yéetel estelas (ti’ tuunicho’ob),
noj k’iino’ob, je'el bix k'iin ku kaajal yeetel ku
ts'o’okol u jala’achil wa maax, ba'ateltaambalo’ob,
u naajaltiko’ob wa u pée'tiko’ob, beey xan
ba'axo’ob ku yuuchul ka'an, yéetel eek’o’ob, uj
yeetel K'iin, ulaak’e’, wa yaan tomojchi'ob. U bin
u xokpajal wa u xak’alpajal le ts’iibo’oba’, ts’o’ok
u ts'aik u paajtalil u k’ajoolta’al u k’ajla’ayil
xiibo'ob yéetel ko'olelo’'ob maaxo’ob beet u jach
nojaba’alta’al le kaaja’.




U wiimbal wiinik
beeta’an yéetel k’at

U wiinklal juntiul maya xunaan ko'olel ti’ le
época clasicao’. Ti'al u ye'esa’al u nxunaanile’,
u nook’e’ bey jump’éel chan koon hiipil yéetel u
piikile’, ku chiukbesa’al yéetel ju’un tu pool, u
tuup, beey xan yaan ulaak’ ba’alo’ob beeta’an
yéetel ya'ax tuunich wa jadeita yéetel concha.
Yaan Guchben ba’alo’ob e’esike’, yanchaj maaya
xunaan ko'olelo’ob nojoch u kuucho’ob tu taan
kaaj ka'achil, u yojelo’ob xook yeetel ts'iib,
beey xan meyajnajo’ob ti'al najilo’ob k'uuj wa
ti'al jala'achil.

U wiimbal wiinik beeta’an yéetel k'at

Jaina, Campeche

Clasico tardio (600-900 d.C.)

Ceramica modelada y pigmentada

Instituto Nacional de Antropologia e Historia INAH

P’uulut

U yuumtsilil ixi'ime’, ku ye'esa’al bey juntiul
xi'ipal u baukmaj jach jats’uts’ nalo’obe’, u
k'u'uk’'mel quetzal beey xan ulaak’ ba'alo’ob
jats’utkdunsik, beeta’an yéetel ya'ax tuunich
wa jade yéetel loolo’ob. Ichil u k’u’ujtajil maya
kaaje’, jach k'a’ana’an, yéetel ku nu’upul yéetel
u tuukulil bix pa’atik wiinik beey xan u toj oolal.

P'uulut

Mayapan, Yucatan

Postclasico tardio (1250-1527 d.C.)

Ceramica modelada, aplicada y pigmentada
Instituto Nacional de Antropologia e Historia INAH




Lak, ich che’ u wiimbal

Le chukwao’ jach ku kaxanta'al ka’ach ichil le
maaya’obo’, maaxo’ob yaan ti'ob nu’ukul, chéen
ti'al u yuk'iko’ob le chukwao’, je’el bixe’, wa siis,
wa chokoj, beey xan wa yeetel iik, k'uxub wa
baayniya. Te nu’ukul uk'ula’, ku tsolik ti'al uk’bil
chukwa’, beey xan ti’ yaan u k'aaba’ u yuumili’
yéetel u kaajal: Tzakal u Kahk Hutal Ek’, serior
de Acanceh.

Lak, ich che’ u wiimbal

Acanceh, Yucatan

Clasico tardio (600-900 d.C.)

Ceramica incisa

Instituto Nacional de Antropologia e Historia INAH




Puulut baalam

Le p’uultaj wiimbalo’ob pata’an yéetel u meyajil
Chen Mul, jump’éel nu'ukul jach suuk tu noj
kaajil Mayapan, u ts'ook u noj kauchil maya’ob
wey Méxicoe'. Le p'ultajo’ chéen ku meyaj ti'al
payalchi’ob; ichile’ kopal ku tooka’al ka'achili’, u
suukile’, ku pa’atal bey u wiinklal yuumtsilo’ob
je’ex u yuumtsilil le chaako’, le maax beetik u
k'aaxal ja’, ku leelem jaats’, yeetel ku kiilbal. Ikil
jach taaj ma’alob beetanike’, le nu'ukulo’oba’ ku
yila'al bey jach noj meyaj k’abo’ob, e’esik u its’atil
maya kaaje’.

P'uulut baalam

Mayapan, Yucatan

Postclasico tardio (1250-1527 d.C.)

Ceramica modelada, aplicada y pigmentada
Instituto Nacional de Antropologia e Historia INAH

K'oj wiinik

Le k'ojo'ob wa mascaraso’, jump’éel ba'ax
chiukbesik u buukyéetel ujo’o’che’ animaso’'ob
jala’achilo’ob ichil maya kaaj; ku nu’upul
ba'alo’ob ti’ bix wiinik yeetel bix yuumtsilo’ob.
Le je'ela’, ku beeta’al yeetel xooxot’ poolbil
tuunich, ku bin u nu’upul yook'ol jump’eel
wiinbal beeta’an yeetel che'e wa k'at yéetel
su’uk, beey xan ku meyaj ba'alo’ob jach nojba’al
ti'al kaaj, je'ex le ya'ax tuunich wa jadeita,
concha yeetel le obsdidianao’, le je'ela’ ti'al u
ye'esa’al u jach noj ba'alil le maax takiko’.

K'oj wiinik

Oxkintok, Yucatan

Clasico tardio (600-900 d.C.)

Jadeita, concha y obsidiana

Instituto Nacional de Antropologia e Historia INAH

Ts'iib ti’ ju'un

Le u yauchben ts’iibil mayae’ ku ya’'alale’ silabica, le je'ela’
u k’aat u ya'ale’ ku nupik oochelo’ob e’esik t'aano’ob ku
béeytal u xo'okol tumeen yaan bix u juum, leti’ beetik
ku ya'alal ti’ silabas. Ku beeta’al ikil n'uupul ka'aka’p’éel
liwoojo'ob; ku kaajal u xo'okol tu x ts'iikil ti'al u bin u xook
maak tu x no’ojil, beey xane’ ka’'anal ku kaajal le xooko' ti'al
u yeemel.

Jump’éel u ye'esajil le u jach jats'utsil le u yauchben
ts'iib le maaya'obo’, leti’ le codiceso, le je'ela’ junjaats’
ts'iibo’ob beeta’an ti’ ju'un, le ju'uno’ ku beeta’al yéetel
u sooskilil junkaul che’ ku k'aaba'tik an, le ts'iibo’oba’
ku tsolik jejelaas ba'alo’ob wa suutukilo’ob ku yauchul
ti’ jala’acho’ob yéetel yuun k'iino’ob, ba'ale’, beey xan ku
ts'libtiko’ob u xookil K'iin yéetel ulaak’ ba'alo’ob yaan u vyil
yeetel k'iimbesajil wa payalchi’ob.

Tak walkila’ chéen ts’aka'an 6oxp’éel u yuuchben mol

ts'iibo’ob wa u codices maya kaaj: le yaan tu kaajil Dresde, O ol o e 225 L9 pen= A MO [F ) )
Paris yéetel Madrid wa Trocortesiano, le u ts'ooka’, leti’ u : ~ Rkt — 1 I I o =P=4 @ = e
jach chowakil, tumeen 112 u waalal. Le ba'ax ts'iibta’an aco g o [l s BEC A R RIS o _I i 1

ichilo’ yaan ba’axo’ob tu yoo'lal Kk'u'ujtajili’, tu’ux ku e T e S g A DR e g A o
ch’a’achi’itik k'iimbesajo’ob ti'al u yuumtsililo'ob Itzamna Rt CRi A e AN 3 S e ees R

yéetel Kukulkan, beey xan ku tomoj chi’itik ba'alo’ob ti'al u
meyajil ichkool, p’uuj, pat k'at yéetel u meyajil kaab.




U aanalte’ilo’'ob Chilam Baalam

Le u aanalte’il le Chilam Baalamo’obo’, junjaats maya ts'iibo’ob,
beeta’ab tu K'iinil ts'o’ok u k'uchul sakwiiniko’ob, le je'eloba’
ts'libta’ab ichil u sigloylo’ob XVI yéetel XIX, ich maya yucateco,
latin, yéetel kaastlan t'aan, le woojo’ob ku meyajo’ leti’ le latino
ku ya'alalo’, wa le ku meyaj ti'al k ts'iib walkila’. Te ts'libo’oba’ yaan
tsikbalo’ob tu yoo'lal bix siijik u yook'ol kaabi’, u xookil k’iino’ob
ba'ale’ beey xan ba’'alo’ob ku taal ti’ le santoralo’, ts’aako’ob;
ba’alo’ob tu yoo’lal ka'an, eek’, uj wa ba’ax ku tomojchi’itiko’ob;
ichil ulaak’ ba'alo’ob yani’. Tak walkila’ ts'o’ok u kaxanta’al
nuebep’éelal le aanalte’oba’, u k’aaba’ le chilam baalamo’oba”.
codice Pérez, Chumayel, Ixil, Tizimin, Kaua, Tekax, Na wa Nabh,
Tusik wa Tuzik yéetel Chan Kaj. Te k'iino’oba’ le chilamoobo),
ku ch’'a’abal bey jump’éel bix u yauchul jach jats'uts ts'iib wa
genero literarioje’ tu yoo'lal bix u tsoolol u ts'iibil, yéetele’ jach
noj tsikba kuxtal yani’, ikil u ye'esik bix bin u xiimbal maaya
miatsil ichil le beka’aj ja’abo’ob ts’o’ok u maano’.




U Chilam Balamil Ixil.

Jump’eel ti’ le ba'axo’ob ku ch’a’achi’itiko’ leti’ bix u
tukulta’al le k'iino’ob-k’iintsil tumeen maaya kaajo’, te'ela’
ku tsolik bix xa'ak’pajik le tsolk’iin yaan 260 u K'iinilo’obo’
yéetel le ja'ab yaan 365 k’'ino’ob ti'o, beey xan le calendario
Juliano yeetel le santoralti'al le krystyano’obo’.

U Chilam Balamil Chumayel.

Ku ch’a’achi’itik tsikbalo’ob tu yoo’lal bix siijik u yook’ol
kaab, beey xan ba'ax noj talamilo’ob ts’o’'ok u muk’yajtik,
tu’ux ku xa'aktik oksaj oolal catolico ba’ale’ beey xan bix
u oksaj oolal maya kaaj. Ti’ xan yaan u woolis boonil
le k’atuno’obo’, le je’ela’ u molts'iibil ba’'alo’ob ucha’an
yeetel u tomoj chi’il ba'ax ku taal tu k'iin.

U chilam baalamil Tizimin.

Te'ela’, ti yaan bix u naupul le u xookil k'iin, le tzolk'iin
yeetel le gregoriano, ku ya'alik u k'aaba’ u wi'inalo’ob
le ja’ab yaan 365 k'iino’ob ti'o, beey xan u k'aaba’ le p'is
k'iin wa semanao’. Ulaak'e’, ku ch'a’achi’itik junjaats
tomojchi'ob wa ba’ax ku taal u k’iin, beey xan yaan
ts'libo’ob tu yoo'lal ba’axo’ob ucha’ani’.



Noj maya miatsil

Preclasico

1500 a.C. - 250 d.C.

U K'iinil ka'a j kaaj maya miatsil. Te jaatsil je’ela’, ba’ax jach
chiika’ane’, leti’ u kaajal u p’aatal wiinik kajtal chéen ti’
jump’éel tu'ux wa sedentarizaciono’, kaaj u meyajta’al ichkool
wa paak’aalo’ob, yéetel kaaj u chiikpajal yaax kaajalo’ob, beey
xan noj kaajo’ob, jach jats’uts u pak’ilo’ob. Kaaj u chiikpajal u
jala’achta’al kaaj tumeen chéen junjaats maako’ob , beey xan,
kaaj u yauchul ts'iib yéetel woojo'ob wa jeroglificos yéetel u
xo'okol k'iino’ob. Ti" u meyajil k’ate’, chiikpaj u beeta’al kuumo’ob,
ulaak’ lako'ob, plaatos yéetel p’Gulo’ob u wiimbalo’obe’ bey
wiinik wa ba’alche’obe’; u boonil le k’ato’, je'exili'o bey crema,
chak wa grise’- u bix u beeta’ale’, geometricos yéetel abstractos.

Vasija triunfo
Chicheén Itza
Ceramica
Estriado (con
botones aplicados)
INAH

Clasico

300d.C. -1000 d.C.

Te jaatsila’, k'i'itpaj u yantal kaajalo’ob yéetel jach jéets’ nojkaajo’ob
jala’achta’an tumeen jach mu’uk’a’an kuchkabalo’ob. U nojochil
yéetel u ayikalil le miaatsilo’obo’ ku chiikpajalti’ u jats'utsil u pak’ilu
najilo'ob wa u arquitecturail yéetel u itsatil. U tsoolil le kajnaalo’obo’
jach jeets’el u jaajatsil(kabal ku bin ka'ana wa ka'anal ku bin kabal)
le je'eld’, jets'a'an tumeen tu’ux ku siijil maak yeetel ba'ax meyajil
ku beeta’al. Bin u jach ma’alobkiunsa’al bix u meyajta’al u xookil
k'iino’ob, matematicas wa xookolo'ob, u xaak’alil ka'an,eek’... wa
astronomia beey xan le ts'iibo’. Le meyaj k’ato’ k'ajoolta’ab tu yoo'lal
u jach ja'ts'utsil yeetel jach ma'alob beeta’anil, beey xan ikil jach
jats’uts xa'ak’ta’anil u boonil wa policromados.

Clasico Temprano

250 d.C. - 600 d.C.

Ichil le jaatsil je’ela’ kaaj u
yila'al u xa'aktikubaaj bix

u bisik u politica yéetel u
taak’in kaaj yeetel ulaak’

u jejelaas miaatsilo’ob, le
je'ela’ jach chiikpaj ka k’uch
ba’alo’ob suuk teotihuacan.
Le ba'alo’ob beya’ chiikpaj

Vasija Timucuy xan ti’ u meyajta‘al le k'ato’,
Bécan/Chicanna tumeen kaaj u beeta’al
Ceramica nu’ukulo’ob bey baasos,
IAN”:I: anjado policromo ba’ale’, yaan doxp’éel u yook

yéetel woolis u maak.



Clasico Tardio Clasico Terminal

600 d.C.- 600 d.C. 900 d.C. -900 d.C.

U noj K’iinilo’'ob maaya kaaj. Ti’ le jaatsil je’ela’, yanchaj

Kaaj u beeta’al tiumben jump’éel noj talamil, tu paache’
wiimbalo’ob te pak'o’obo’, tu beetaj u xGump'atta’al le noj
beey xan ulaak’ bix je'el u kaajo’ob yaan te tu xamanil
beeta’al pak’il najo’obe’, Yucatan wa le ku ya'ala’al ti’
tu’ux jach meyajta’ab poolbil u taax lu’'umil Yucatan, beey
tuunich. Ti’ u meyajil k’ate’, thuno’, le ba'ax Gucha’ tu beeta;j
kaaj u beeta’al nu’ukulo’ob ti'al u siijil tiumben noj kaajo’ob,
payalchi’ob yéetel muknalo’ob, beey xan bin u k’éexel bix u
ti'al maaxo’ob ts'uulo’ob wa bisik u kuxtal wa u jala’achil kaaj
xunaano’ob ichil kaaj. Te'ela’, yeéetel kajnaalo’ob. Te suutuk
jach chiikpaj le u meyajta’al je’el mu’uk’a’anchaj yéetel jach
le k’at “estilo codice”, tumeen k'ajoolta’ab le noj kaajo’ob yaan
jach ma’alob beeta’anil, yeetel le pu’uko’obo’.

jach jats’uts bona’anil u tsoolil
tsikbalo’obi’, le je’ela’ ku
bo’onol bey junt’o’ol ts'iib tu
yook'ol u boonil cremae’.

Vasija Sacalum

Uxmal

Ceramica
Vasija jaguar Negro sobre pizarra
Ceramica INAH

Anaranjado
policromo
INAH

Posclasico
1000 d.C.-1519 d.C.

Te suutuka’ jach k’ajoolta’ab yéetel mu’'uk’anchaj u noj
kaajilo’ob u xamanil Yucatan yéetel u ka'anal lu'umilo’ob
Guatemala. Te'ela’, piinchaj u vyila’al u k'exik u kaajal
maako’ob, ba’ateltaambalo’ob yéetel u yauchul koonol
ichil jejelaas kaajalo’ob. Ti’ le jaatsil je’ela’, kaaj u chiikpajal
ichil maya miatsil, ba’alo’ob suuk ti’ ulaak’ kaajo’ob je’ex
ti’ u kaajilo'ob Nahuas yeetel toltecaob, le je’elo’oba’, ti’
u taalo’ob tu altiplano centralil Méxicoe (banda Morelos,
Puebla, Toluca yéetel u jaats ti’ u noj kaajil México). Le
k'at meyajta’ab te k’iino’ob je’ela’, chakk’aank’an u boonil,
laayli yaan xan ba’ax ch’a’ab ti’ u kaajil le altiplanoilo’ob0’,
ba'ale’, beey xan ka’ kaaj u meyajta’al le suukili’e’, le chak
u boonilo’. Piinchaj u beeta’al urnaob yéetel brasero'ob
yeetel u wiimbal wiinik, ba'ale’, je’ex suukil yéetel xan
uuchben nu’ukulo’obe’.

Le maaya miatsilo’, jach kuxa'an tak walkila’, kex tso’ok
u maan ya'ab ja'abo’ob, yeetel, kex ku k'éexel wa ku
mu’uk’ankldunsikubaaje’, beey xan, kex yaj ba'alo’ob ts'o’ok
u maansiko’ob, je'ex, le ka k'uch le sakwiiniko’ob ichil le
siglo XVI, tu’ux tu palitsilto’ob le kaajalo’oba’.

Tulaakal ba'ax tu kaansaj yeéetel u Kkaajla'ayil k
ch'i’ilakabilo’obe, kuxa’an, ikil bin u maansa’al ichil
baatsilo’ob, je'el bix ti’ ts'iibo’'ob wa tsikbaltbil ichil
maya t'aan. Ti’ u yauchben oksajoolilo’ob yéetel ba'ax u
yojelo’obe’, le maaya wiiniko’obo’ tu kano’ob u taakbeso’ob
ulaak’ ba’alo’obi’, wa beey xane’, tu ti'alinto'ob, kex
taasbilak, tuukul wa le bix u beetik ba'alo’ob le sak
wiiniko'obo’, tu k'exo’ob ba’'ax u k’aat u ya‘ale, ti'al u
yoksiko’ob ichil u kuxtalo’ob.

Le maaya t'aano’, tak walkila’, laayli u t’'a’anal ichil mejen
kaaj, beey xan ichil noj kaajo’obe’, te k’iino’oba’, taan u
beeta’al noj meyaj ti'al u taakbesa’al ichil u yauchul kaansaj
tu najilo’ob xook, ichil u meyajil cultura yéetel comunicacion.
Le j meeno’ob, le x k'lanchaampalo’ob yeetel le ku yeet’'o’obo’,
maako’ob yeetel ko'olelo’ob kalaantik yéetel lii'sik Guchben
noj kaambalilo'ob tu yoo’lal ts’'aak, ts'aakankil yeetel xiiw, u
kalaanta’al wiinklal yéetel u piixan wiinik.

Le duchben yuumtsilo'ob yéetel u ki'ichkelem
yuum cristiano'obo’, ku maul oksaj oolta’alo’ob
yeetel ku k'u’ulta’alo’ob tak walkil ichil
payalchi’'ob, je’'ex le ch'a’achaako),
waajil kool beey xan u cha’anil kaaj;
k'iimbesajo’ob tu'ux ku ndupul yéetel
ku ye'esa’al u kuxa’anil maaya
kaajo’ob wey Yucatane’, ba'axo’ob
ku béeytal u yila'al te'ela’, leti’ le
ook’oto’, le paaxo’, meyaj k'abo’ob
wa artesanias, u ki'iki’ janalo’ob;
tulaakal le ba’alo'ob beya’, ku
taakbesik beka’aj ba'alo’ob p’ata’an
ti’ u kajnaalilo’ob yucatan wa, u
patrimonio culturalo’.



Ko’olel u méek’maj chaampal
ti'al u jeesmeéek’ta’al

Le u meyaj le nojoch maak Gottdiener siij ikil
péeksa’ab u yool tumeen u maya ko'olelil yeetel u
xiibilo'ob Yucatan, maaxo’ob tu bonaj jach tu beelil,
ka'alik taan u beetiko’ob ba'ax suuk u beetiko’'ob
saansamal, te’ela’, ku chiikbesik ba'ax suuk tak
walkila’, ba’ale’, yaan xan wa jayp’éel ba'alo’ob suuk’
ka'achile’, ba'ale’, bejlae’, ts’o’ok u xu'ulul u beeta’al.

Ko'olel u méek’maj chaampal
ti'al u jéesméek’ta‘al

Enrique Gottdiener

1976

Bronce a la cera perdida
Gobierno del Estado de Yucatan

K’atab ya'ax che’

Le k'atab ya'ax che’ wa cruz verde, jump’éel noj ba'al ichil
u yotoch, u tuukul, yéetel bix u na’atal kuxtal ichil u maya
kaajilo’ob Yucatani’. Te'eld’, ti" ku nuupul bix u na’ata’al
u péek u yook'ol kaab tumeen maya wiiniki’, yéetel le
catolicismo taasa’ab tumeen sak wiiniko’, tu’'ux xa'ak’paj
kili'ich x ya'ache’ yéetel le k'atab che’ kristyano6o. U k'u’ulta’al
le k'atab ya'ax che’o’ ku béeytal u yila'al ichil k'u’ulnajo’ob
wa iglesias, ba'ale’ beey xan ti’ mejen kuuchilo’ob beeta’an
tu jo'okajil kaaj wa tu yaam bejo’ob.

%
X
x 2% -1
Pt st %
nxxx xxRX o
H X% ¥
2% - AXRXAK
28, P 28
My REEX s
x% %3 X
%% RRAAAXRK

H

2%
Il‘gg‘lﬂ
R R

U chuuyil Yucatan

Le chuuyo’, jump’éel meyaj k’'aab jach ya'ab u beeta’al
tu petenil yucatan; ichil bix u yauchul chuuye’, le x
chuuyo’obo’, jach yaan u na’ato’ob yeetel u yojelo’ob bix
je’el xa'ak’tiko’ob le u meyajil le chuuyo’, leti’ beetik tu
nupajo’ob bix u yduchul chuuy ka’ach Guchij yéetel le
tdumben bixil, taasa’ab tumeen le sak wiiniko’obo’. Le
nook'o’'ob ku chu'uylo’, ku buukinta’al saansamal, beey
xan, ti'al u k'iimbesaj kaaj wa k’iimbesaj ich baatsilo’ob.
Beey tuuno’, kex le u chuuyil yucatan laayli jach kuxa’'ano’,
ba'ale’, te k'iino’oba’, yaan wa jayp’éel bix u yauchul chuuye’,
yaan sajbe’entsilil u ch’éejel u beeta’al. Ti'al u kalaanta’al
le kaansajil p’ata’ana’, tu ja'abil 2023 le chuuy ku beeta’al
wey Yucatane’ su’ut bey Patrimonio cultural Intangible ti'al
wey xoot’ lu'ume’.

Los siguientes proyectos culturales son apoyados con
recursos federales a traves del Programa de Apoyos a la
Cultura en su vertiente Apoyo a Instituciones Estatales de
Cultura 2024, de la Secretaria de Cultura.

Este programa es publico ajeno a cualquier partido
politico. Queda prohibido el uso para fines distintos a los
establecidos en el programa.

